
	Broj: 02-IX-1049 /19
Datum: 30.09.2019. godine

 
Na osnovu člana 8. Zakona o ministarskim, vladinim i drugim imenovanjima Federacije Bosne i Hercegovine („Službene novine Federacije BiH“, br. 12/03, 34/03 i 65/13), člana 23. Statuta Javnog komunalnog preduzeća Trnovo d.o.o. Trnovo broj: 01-VI-05/10, Odluke o raspisivanju javnog oglasa za izbor i imenovanje članova Nadzornog odbor JKP “Trnovo” d.o.o. Trnovo broj: 02-IX-958/19 od 06.09.2019. godine, a u skladu sa Odlukom o utvrđivanju standarda i kriterija za imenovanje predsjednika i članova Nadzornog odbora Javnog komunalnog preduzeća „Trnovo“ d.o.o. broj: 02-IX-957/19 od 06.09.2019. godine, Skupština preduzeća raspisuje :
 
JAVNI OGLAS
ZA IZBOR I IMENOVANJE ČLANOVA NADZORNOG ODBORA
JKP „TRNOVO“ d.o.o. TRNOVO
 
 
Raspisuje se Javni oglas za konačan izbor i imenovanje kandidata za upražnjene tri pozicije za članove  Nadzornog odbora JKP „Trnovo“ d.o.o. Trnovo.
Predsjednika bira Nadzorni odbor na prvoj konstituirajućoj sjednici Nadzornog odbora.
I- Opis pozicije:
Nadzorni odbor je nadležan da:
•nadzire rad uprave i poslovanje društva;
•priprema poslovnike i predlaže ih Skupštini;
•priprema  i predlaže Skupštini donošenje, odnosno izmjene i dopune Statuta i Etičkog kodeksa;
•vrši izbor kandidata Odbora za reviziju i podnosi prijedlog za njegovo imenovanje Skupštini;
•prati provođenje  postupka  javnih nabavki i nadzire njegovo provođenje;
•daje mišljenje Skupštini o prijedlogu uprave za raspodjelu profita;
•imenuje i razrješava članove uprave u skladu sa važećim propisima;
•drugi poslovi predviđeni Zakonom o privrednim društvom, Zakonom o javnim preduzećima i Statutom preduzeća.

II- Mandat
Mandat predsjednika i članova Nadzornog odbora traje četiri godine uz mogućnost obnove mandata. Predsjednik i članovi Nadzornog odbora  za svoj rad primaju naknadu utvrđenu Odlukom Skupštine Preduzeća.
III- Opći uvjeti
Kandidati treba da ispunjavaju sljedeće uvjete:
1. da su državljani Bosne i Hercegovine 
2. da su stariji od 18 godina 
3. da nisu otpušteni iz državne službe kao rezultat disciplinske mjere na bilo kojem nivou u Bosni i Hercegovini u periodu od tri godine prije dana objavljivanja upražnjene pozicije;
4. da se na njih ne odnosi član IX. tačka 1. Ustava Bosne i Hercegovine
5. da nisu izabrani zvaničnici, nosioci izvršnih funkcija ili savjetnici izabranim zvaničnicima i nosiocima izvršnih funkcija u smislu Zakona o sukobu interesa u institucijama vlasti Bosne i Hercegovine („Službeni glasnik BiH“ br. 16/02, 14/03, 12/04, 63/08 i 18/12) i Zakona o sukobu interesa u organima vlasti u Federaciji Bosne i Hecegovine („Sl. novine F BiH br. 70/08);
6. da se protiv njih ne vodi krivični postupak;
7. da nisu osuđivani za krivično djelo i privredni prijestup nespojiv sa dužnošću člana Nadzornog odbora 5 (pet) godina od pravosnažnosti presude isključujući vrijeme zatvorske kazne;
8. da nemaju poslovni ili privatni finansijski interes u preduzeću u čiji se Nadzorni odbor kandiduju;
9. da nisu članovi upravnog, izvršnog ili drugog organa političke stranke;
10. da nisu stariji od 65. godina na dan imenovanja.
 IV-Posebni uvjeti
1.  da imaju najmanje višu stručnu spremu, VŠS,  građevinskog, ekonomskog, pravnog ili drugih fakulteta koji odgovaraju obavljanju poslova registrovane djelatnosti preduzeća;
2. da imaju najmanje 3 (tri) godine radnog staža u struci od dana diplomiranja, 
3. da nisu na poziciji člana Skupštine ili člana Uprave Preduzeća;
4. da nisu članovi Upravnog ili Nadzornog odbora u više od jednog reguliranog organa;
5. da imaju sposobnost za savjesno, odlučno i odgovorno obavljanje pozicije i sposobnost nepristrasnog donošenja odluka;
6. da posjeduju znanje i sposobnost razumjevanja poslovnih izvještaja, privrednog prava i ukupnog zakonodavstva sa područja djelovanja Nadzornog odbora;
7. da su prošli usavršavanje u skladu sa Uredbom o usavršavanju predsjednika i članova nadzornih odbora i uprava privrednih društava sa učešćem državnog kapitala (71/09, 33/10, 23/11, 83/11, 2/13, 80/13, 48/15 i  60/16) ili da je usavršavanje u toku odnosno da preuzimaju obavezu da će usavršavanje obaviti u roku od 6 mjeseci od dana imenovanja.
 V-Kriteriji izbora 
Za sve kandidate koji u potpunosti ispunjavaju opće i posebne uvjete, prilikom imenovanja bit će primijenjeni sljedeći kriteriji: 
- da posjeduju stručna i profesionalna znanja iz oblasti djelatnosti preduzeća, što će se utvrditi na osnovu priloženih referenci i putem intervju-a;
- da su bili uspješni u obavljanju prethodnih poslova (preporuka ranijih poslodavaca, priznanja i dr...)
- da imaju sposobnost za svjesno, odlučno i odgovorno obavljanje pozicije za koju se kandiduju kao i sposobnost nepristrasnog donošenja odluka (intervju);
- da imaju izražene komunikacijske i organizacione sposobnosti (intervju). 
VI-Potrebni dokumenti 
· kraća biografija sa adresom i brojem telefona,
· uvjerenje o državljanstvu (ne starije od 6 mjeseci od dana izdavanja od strane nadležnog organa),
· izvod iz matične knjige rođenih (ne starije od 6 mjeseci od dana izdavanja od strane nadležnog organa, izuzev ako se radi o dokumentu koji je trajnog karaktera)
· diploma o stečenoj stručnoj spremi,
· potvrda/uvjerenje o radnom iskustvu, 
· izjave o činjenicama iz stava III tačke: 3, 4, 5, 6, 7, 8 i 9 i stava IV tačke 3 i 4. sačinjene i potpisane od strane kandidata i ovjerene od strane nadležne općinske službe,
· certifikat Privredne komore Federacije BiH, original ili ovjerena kopija ne starija od 3 (tri) mjeseca ili potvrda, uvjerenje ili ovjerena kopija podnesenog zahtjeva za usavršavanje u skladu sa Uredbom o usavršavanju predsjednika i članova nadzornih odbora i uprava privrednih društava sa većinskim učešćem državnog kapitala, ne starija od 3 (tri) mjeseca) ili izjava ovjerena od strane nadležnog organa kojom kandidat izjavljuje da preuzima obavezu da usavršavanje obavi u roku od šest (6) mjeseci od dana imenovanja;
· ovjerena izjava kandidata kojom se daje saglasnost da se njegovi lični podaci mogu obrađivati u skladu sa članom 5. Zakona o zaštiti ličnih podataka (“Sl. novine BiH” br. 49/06, 76/11 i 89/11), a za potrebe provođenja konkursne procedure, sačinjena i potpisana od strane kandidata i ovjerena od strane nadležne općinske službe,
· druge dokaze o ispunjavanju općih i posebnih uvjeta oglasa (preporuke poslodavca, certifikati i sl.)
Kandidati koji budu izabrani za članove Nadzornog odbora JKP “Trnovo” d.o.o. Trnovo, a prije konačnog imenovanja, u roku od 15 dana, dužni su dostaviti dokaze u obliku uvjerenja da se protiv kandidata ne vodi krivični postupak i uvjerenje da nije osuđivan za krivična djela i privredni prijestup nespojiv sa dužnošću člana Nadzornog odbora 5 (pet) godina od pravosnažnosti presude isključujući vrijeme zatvorske kazne. U slučaju da izabrani kandidati ne dostave navedene dokaze u ostavljenom roku, biti će izabrani sljedeći sa rang liste uspješnosti kandidata. .
Tražena dokumentacija mora biti u originalu ili ovjerenoj kopiji ne starije od 6 mjeseci. Kandidati koji uđu u uži izbor bit će pozvani na intervju. Prije intervjua kandidati su dužni dati podatke o ranijim neposrednim rukovodiocima od kojih se mogu dobiti preporuke i informacije o kandidatima i popuniti obrazac u kojem će iznijeti bilo koje pitanje koje bi moglo dovesti do sukoba interesa u slučaju da dođe do njegovog imenovanja.
Kandidati sa kojima se ne stupi u kontakt u roku od 10 (deset) dana od isteka roka za podnošenje prijava neće biti uzeti u razmatranje u daljem procesu kandidovanja. Sve informacije u toku postupka kandidovanja su transparentne, osim ako informacije o podnosiocima prijava nisu povjerljive u smislu Zakona o zaštiti ličnih podataka (“Sl. novine BiH” br. 49/06, 76/11 i 89/11).
VII- Rok za podnošenje prijava 
Javni oglas ostaje otvoren 15 dana od dana posljednjeg javnog objavljivanja u sredstvima informisanja. Prijave sa traženim dokumentima dostaviti na adresu: 
JKP „TRNOVO“ D.O.O. TRNOVO,  DEJČIĆI BB, 71 223 DELIJAŠ sa naznakom:
„PRIJAVA NA JAVNI OGLAS ZA IZBOR I  IMENOVANJE ČLANOVA NADZORNOG ODBORA JKP „TRNOVO“ d.o.o. TRNOVO– NE OTVARAJ“
Na poleđini koverte navesti ime i prezime podnosioca prijave, adresu i kontakt telefon.
Nepotpune i neblagovremene prijave neće se uzeti u razmatranje.
Preduzeće nije obavezno kandidatima vraćati dokumentaciju prispjelu na Javni oglas. 
                                                                                                                                       Predsjedavajući Skupštine
	              ______________________
                                                                                                                             Esad Velić, dipl.pravnik

